ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2025 թվականի հոկտեմբերի 24-ի թիվ 4 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ԱՆ ԵՄԱՊՁԲ-2025/31
Առողջապահության նախարարության կողմից մարզային բժշկական կենտրոնների հագեցման համար անհրաժեշտ բժշկական սարքավորումների ձեռքբերման նպատակով կազմակերպված ՀՀ ԱՆ ԵՄԱՊՁԲ-2025/31 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 22.10.2025թ. ստացված հարցադրումները և դրա վերաբերյալ 24.10.2025թ. տրամադրված պարզաբանումները`

 
Հարցադրում N 1
« Հարգելի գործընկեր

Խնդրում եմ պարզաբանել առաջին եւ երկրորդ լոտերի տեխնիկական բնութագրի հետեւյալ

կետերը.

1. «Փոքր ֆոկուսի համար անոդային լարման առավելագույն նշանակությունը ոչ պակաս

քան 23կՎ»։ Այս կետով պետք է պահանջվի առավելագույն նշանակությունը ոչ ավել քան

23կՎ, հաշվի առնելով այն հանգամանքը, որ կա նաեւ մեծ ֆոկուսի պահանջ, որը չպետք է

պակաս լինի 49 կՎ–ից։ Այլապես ստացվում է, որ 49 կՎ փոքր ֆոկուսը եւ նույն 49 կՎ մեծ

ֆոկուսի համադրությունը չի հակասում այդ պահանջին, բայց հակասում է նույն

բնութագրի «Գեներատորի անոդային լարման տիրույթը ոչ պակաս քան 23-49կՎ»

պահանջին։ Առաջարկում ենք փոփոխել պահանջը եւ ձեւակերպել այն հետեւյալ կերպ՝

«Փոքր ֆոկուսի համար անոդային լարման առավելագույն նշանակությունը ոչ ավել քան

23կՎ»։

2. Սարքի տարբեր մասերի, ռեժիմների, ֆունկցիաների եւ ծրագրային փաթեթների

տողերում առանձին պահանջվում է FDA ամերիկյան հավաստագրում, այնինչ երկու

լոտերի տեխնիկական բնութագրի «Որակի վկայականներ» բաժնում պահանջվում է «CE

սերտիֆիկատ կամ համարժեք MDR Regulation (EU) 2017/745 սերտիֆիկատ կամ բոլոր

անհրաժեշտ փորձարկումներն անցած FDA սերտիֆիկատ»: Այսինքն, ամբողջական

սարքի որակի գնահատումը ենթադրում է CE եւ FDA հավասարազորությունը, բայց սարքի

առանձին մասերի եւ ծրագրային փաթեթների հատվածում գրված է միայն FDA

հավաստագրի պահանջը։ Առաջարկում ենք՝

ա. հանել FDA հավաստագրի պահանջը սարքի առանձին

մասերի/ֆունկցիաների/ծրագրերի համար, հաշվի առնելով, որ այդ պահանջը արդեն իսկ

ներկայացված է ամբողջ սարքի համար «Որակի վկայականներ» բաժնում

բ. բոլոր այն տողերում, որտեղ առկա է FDA հավաստագրման պահանջ, FDA բառից հետո

ավելացնել «կամ CE» բառերը

գ. բոլոր այն տողերում, որտեղ առկա է FDA հավաստագրման պահանջ, ավելացնել «կամ

համարժեք» բառերը:»
Պարզաբանում N 1 

«1, Հրավերով սահմանված տեխնիկական բնութագրով սահմանված չափորոշիչների մեջ հակասություն չկա։

Գեներատորի անոդային լարման տիրույթը ներառում է փոքր ֆոկուսի համար անոդային լարման նվազագույն (ոչ առավելագույն) ցուցանիշից մինչև մեծ ֆոկուսի համար անոդային լարման առավելագույն ցուցանիշ ընկած տիրույթը։

2, Սույն ընթացակարգի շրջանակում գնման առարկաների տեխնիկական բնութագրերը կազմվել են 1-ին փուլի ընթացքում մասնակիցների կողմից առաջարկված տեխնիկական բնութագրերի և դրանց վերաբերյալ մասնակիցների հետ անցկացված միաժամանակյա բանակցությունների ընթացքում մասնակիցների կողմից ներկայացված դիրքորոշումների հիման վրա։ Ընթացակարգի 2-րդ փուլի ընթացքում մասնակիցների կողմից տեխնիկական բնութագրի փոփոխության առաջարկներն ուսումնասիրության ենթակա չեն։
Հարցադրում N 2
««Գնումների մասին» ՀՀ օրենքի համաձայն, օրենքի նպատակն է ապահովել գնումների գործընթացում հատուցման դիմաց արժեք, այն է պատվիրատուին վերապահված լիազորությունների կատարման համար անհրաժեշտ` կարիքին համապատասխան ապրանքների, աշխատանքների և ծառայությունների ձեռքբերում` համարժեք հատուցմամբ, ինչպես նաև, գնումների և գնումների գործընթացի տնտեսող, արդյունավետ և օգտավետ իրականացում: Իսկ գնումների գործընթացը հիմնվում է գնման գործընթացի միասնական կանոններով մրցակցային, թափանցիկ, համաչափ, հրապարակային և ոչ խտրական հիմունքներով կազմակերպման սկզբունքի վրա։

Հաշվի առնելով այն հանգամանքը, որ նույն օրենքի համաձայն գնման առարկայի բնութագրերը պետք է մրցակցության հավասար պայմաններ ապահովեն հնարավոր մասնակիցների համար, չպետք է հանգեցնեն գնումների գործընթացում մրցակցության համար չհիմնավորված խոչընդոտների առաջացմանը և պետք է լինեն օբյեկտիվորեն հիմնավորված և համարժեք լինեն այն կարիքին, որի բավարարման նպատակով կատարվում է տվյալ գնումը, խնդրում եմ, տրամադրել պարզաբանում ստորև ներկայացված հարցադրումներին։

1)
Ի՞նչ սկզբունքով է ընտրվել տեխնիկական պարամետրերին ներկայացված գնահատման սկզբունքը։ 

2)
Ի՞նչ սկզբունքով են որոշվել տեխնիկական պարամետրերին ներկայացվող միավորների մեծությունները։

Գնահատման սկզբունքի ընտրությունը, ինչպես նաև տեխնիկական պարամետրին տրամադրված միավորների մեծությունը կարող են ի սկզբանե կանխորոշել մրցույթի ելքը, ստեղծել խտրական միջավայր, խոչնդոտել կարիքի լիարժեք, արդյունավետ և օգտավետ բավարարմանը։ Կոնկրետ այս դեպքում երկփուլ մրցույթի արդյունքում ընտրված մասնակիցներից կամ նրանց կողմից ներկայացվող արտադրողներից որևէ մեկին նախապես և անհիմն տալով մեր գնահատմամբ 10-14 միավորի առավելություն մեկ այլ առաջատար արտադրողի նկատմամբ համարում ենք նվազագույնը խտրական և անարդար, ինչը ստեղծում է արդեն իսկ ընտրված մասնակիցների համար անհավասար մրցակցային պայմաններ։ Հաշվի առնելով այդ հանգամանքը առաջարկում ենք վերանայել գնահատման համակարգը, որի հետ կապված խնդիրները կարող ենք բաժանել չորս խմբի՝   

Չափաբաժին 1. Վերջին սերնդի թվային մամոգրաֆիկ համակարգ տոմոսինթեզով

1.
Ստորև ներկայացված են օրինակներ, երբ գնահատման սկզբունքի ընտրությամբ չեն կարևորվել սարքավորման առաջնային կարևորություն ցուցանիշներ և չեն ներառվել գնահատման չափորոշիչների մեջ՝

1)
Դետեկտորի պիքսելների քանակը հորիզոնական և ուղղահայաց ուղղություններով ոչ պակաս քան 2390 х 2850 – գնահատման սկզբունքն է՝ բավարար/անբավարար։

Մինչդեռ, որքան շատ է պիքսելների քանակը, այնքան պատկերների դետալիզացիան առավել բարձր է, ինչը հատկապես կարևոր է հենց մամոգրաֆիկ հետազոտությունների ընթացքում մանր դետալների հայտնաբերման և ավելի հստակ պատկերավորման համար։ 

 Առաջարկ։ Գնահատման սկզբունքը սահմանել՝ միավորներով, պարամետրին տալով առավելագույն 4 միավորների քանակ։

2)
Ֆոկուսային հեռավորությունը ոչ պակաս քան 650 մմ և ոչ ավելի քան 700մմ – գնահատման սկզբունքն է՝ բավարար/անբավարար։

Այն դեպքում, երբ ֆոկուսային հեռավորությունը՝ SID (Source Image distance) հեռավորությունն է, որի մեծ լինելը նույնպես կարևոր է հստակ դետալիզացիա ստանալու և մանր դետալների գնահատման, հատկապես խորը հյուսվածքներում միկրոկալցիֆիկատների հայտնաբերման համար։

Առաջարկ։ Գնահատման սկզբունքը սահմանել՝ միավորներով, պարամետրին տալով առնվազն 3 միավոր կարևորություն։

2.
Ստորև ներկայացված են օրինակներ, երբ կարևորվել են և առավելություն են տրվել ցուցանիշների, որոնք մամոգրաֆիկ համակարգի բնութագրի համար նախընտրելի չեն, այսինքն առավելագույն միավորներ տրվում են ավելի վատ ցուցանիշի համար՝

1)
Սկանավորման ժամանակ պրոյեկցիաների քանակը ոչ ավելի քան 25 – գնահատվում է 3 միավոր։

Ձևակերպումից պարզ է դառնում, որ առավելագույն միավոր տրամադրվելու է  նվազագույն պրոյեկցիաներ ստացող համակարգին այլ ոչ թե հակառակը, այն դեպքում, երբ պրոյեկցիաների քանակը պատասխանատու է բարձր խորքային թողունակության և ավելի հստակ շերտերի տարանջատման համար։ Քիչ քանակով պրոյեկցիաներից ստացված շերտերն ավելի խիտ են և քիչ անկյուններից ստացված պատկերների դեպքում համակարգը դժվարանում է հստակ տարբերել տարբեր խորության հյուսվածքները։ Արդյունքում տոմոսինթեզի ժամանակ ստացվող շերտերն ավելի «լղոզված» են, ի համեմատ ավելի շատ անկյուններից շերտերի ստացման։ Դա նշանակում է, որ միկրոկալցիֆիկացիաները կամ փոքր հանգույցները կարող են մասամբ թաքնվել այլ հյուսվածքների ստվերի տակ։

Առաջարկ։ Կատարել ձևակերպման փոփոխություն առավելագույն պրոյեկցիաներին տալով ավելի շատ միավորներ։

2)
Լրիվ մոտորիզացված կոմպրեսիոն տիրույթը ոչ պակաս քան 89-178Ն – գնահատվում է 2 միավոր։

Այս պարագայում, առավել բարձր միավոր է ստանալու, հետազոտության ընթացքում առավել բարձր կրծքի կոմպրեսիայի ուժ ունեցող, այսինքն, պացիենտին հավանական ավելի շատ անհարմարություն և ցավ պատճառող համակարգը, որը չի նկարագրում պատվիրատուի իրական կարիքը, որն է՝ նվազագույն կոմպրեսիայով հետազոտություն իրականացնելը և ընդունելի պատկերի որակ ստանալը։  Տվյալ պարամետրը թվային միավորով գնահատելը չունի ոչ մի խելամիտ բացատրություն։

Առաջարկ։ Հանել տվյալ պարամետրը միավորներով գնահատման ցուցանիշների ցանկից և գնահատել բավարար/անբավարար։ 

3. Ստորև ներկայացված են օրինակներ, երբ կարևորվել են և առավելություն են տրվել ցուցանիշների, որոնք մամոգրաֆիկ համակարգի բնութագրի համար նվազ կարևորություն են ներկայացնում, սակայն գնահատվելու են նույնքան միավորներով, որքան առավել կարևոր պարամետրեր՝

Ցրող ցանցի բարձրություն/լայնություն հարաբերակցությունը ոչ պակաս քան 4։1 – գնահատվում է 3 միավոր։

Ցրող ցանցի առկայությունը մամոգրաֆիկ համակարգում կարևոր է, բայց և այնպես, ցանցի բարձրություն/լայնություն հարաբերակցությունը չունի այն կլինիկական նշանակությունը, և այդքան չի ազդում կատարվող հետազոտության որակի կամ հարմարավետության վրա, ինչքան օրինակ՝ սկանավորման ժամանակը կամ դետեկտորի պիքսելի չափսը։ 

Առաջարկ։ Վերանայել տրամադրվող միավորների քանակը, սահմանելով առավելագույնը 2 միավոր։

4.
Ստորև ներկայացված են ցուցանիշներ, որոնք իրենցից առաջնային կարևորություն են ներկայացնում մամոգրաֆիկ համակարգի համար, սակայն գնահատվելու են ավելի քիչ միավորներով, քան հարաբերական կամ ավելի քիչ կարևորություն ունեցող ցուցանիշները՝

Տոմոսինթեզի ռեժիմում սկանավորման ժամանակ պիքսելի չափսը ոչ ավելի քան 100մկմ – գնահատվում է 3 միավոր։

Տվյալ պարամետրը ամենակարևորներից մեկն է մամոգրաֆիկ համակարգի համար` պիքսելի չափսը ապահովում է առավել հստակ և բարձրորակ տոմոսինթեզի պատկեր։ Մամոգրաֆիկ համակարգի այլ ստանդարտ պարամետրերը գնահատվել են առավելագույն 4 միավորով։ Առաջարկ։ Վերանայել տրամադրվող միավորների քանակը, սահմանելով առավելագույն 4 միավոր։

Չափաբաժին 2. Սկրինինգային 2D մամմոգրաֆիկ համալիր՝ տոմոսինթեզի ռեժիմով համալրվելու հնարավորությամբ

1.
Ստորև ներկայացված են օրինակներ, երբ գնահատման սկզբունքի ընտրությամբ չեն կարևորվել սարքավորման առաջնային կարևորություն ցուցանիշներ և չեն ներառվել գնահատման չափորոշիչների մեջ՝

)
Դետեկտորի պիքսելների քանակը հորիզոնական և ուղղահայաց ուղղություններով ոչ պակաս քան 2390 х 2850 – գնահատման սկզբունքն է՝ բավարար/անբավարար։

Մինչդեռ, որքան շատ է պիքսելների քանակը, այնքան պատկերների դետալիզացիան առավել բարձր է, ինչը հատկապես կարևոր է հենց մամոգրաֆիկ հետազոտությունների ընթացքում մանր դետալների հայտնաբերման և ավելի հստակ պատկերավորման համար։ 

 Առաջարկ։ Գնահատման սկզբունքը սահմանել՝ միավորներով, պարամետրին տալով առավելագույն 4 միավորների քանակ։

2)
Ֆոկուսային հեռավորությունը ոչ պակաս քան 650 մմ և ոչ ավելի քան 700մմ – գնահատման սկզբունքն է՝ բավարար/անբավարար։

Այն դեպքում, երբ ֆոկուսային հեռավորությունը՝ SID (Source Image distance) հեռավորությունն է, որի մեծ լինելը նույնպես կարևոր է հստակ դետալիզացիա ստանալու և մանր դետալների գնահատման, հատկապես խորը հյուսվածքներում միկրոկալցիֆիկատների հայտնաբերման համար։

Առաջարկ։ Գնահատման սկզբունքը սահմանել՝ միավորներով, պարամետրին տալով առնվազն 3 միավոր կարևորություն։

2.
Ստորև ներկայացված են օրինակներ, երբ կարևորվել են և առավելություն են տրվել ցուցանիշների, որոնք մամոգրաֆիկ համակարգի բնութագրի համար նախընտրելի չեն, այսինքն առավելագույն միավորներ տրվում են ավելի վատ ցուցանիշի համար՝

1)
Սկանավորման ժամանակ պրոյեկցիաների քանակը ոչ ավելի քան 25 – գնահատվում է 3 միավոր։

Ձևակերպումից պարզ է դառնում, որ առավելագույն միավոր տրամադրվելու է  նվազագույն պրոյեկցիաներ ստացող համակարգին այլ ոչ թե հակառակը, այն դեպքում, երբ պրոյեկցիաների քանակը պատասխանատու է բարձր խորքային թողունակության և ավելի հստակ շերտերի տարանջատման համար։ Քիչ քանակով պրոյեկցիաներից ստացված շերտերն ավելի խիտ են և քիչ անկյուններից ստացված պատկերների դեպքում համակարգը դժվարանում է հստակ տարբերել տարբեր խորության հյուսվածքները։ Արդյունքում տոմոսինթեզի ժամանակ ստացվող շերտերն ավելի «լղոզված» են, ի համեմատ ավելի շատ անկյուններից շերտերի ստացման։ Դա նշանակում է, որ միկրոկալցիֆիկացիաները կամ փոքր հանգույցները կարող են մասամբ թաքնվել այլ հյուսվածքների ստվերի տակ։

Առաջարկ։ Կատարել ձևակերպման փոփոխություն առավելագույն պրոյեկցիաներին տալով ավելի շատ միավորներ։

2)
Լրիվ մոտորիզացված կոմպրեսիոն տիրույթը ոչ պակաս քան 89-178Ն – գնահատվում է 2 միավոր։

Այս պարագայում, առավել բարձր միավոր է ստանալու, հետազոտության ընթացքում առավել բարձր կրծքի կոմպրեսիայի ուժ ունեցող, այսինքն, պացիենտին հավանական ավելի շատ անհարմարություն և ցավ պատճառող համակարգը, որը չի նկարագրում պատվիրատուի իրական կարիքը, որն է՝ նվազագույն կոմպրեսիայով հետազոտություն իրականացնելը և ընդունելի պատկերի որակ ստանալը։  Տվյալ պարամետրը թվային միավորով գնահատելը չունի ոչ մի խելամիտ բացատրություն։

Առաջարկ։ Հանել տվյալ պարամետրը միավորներով գնահատման ցուցանիշների ցանկից և գնահատել բավարար/անբավարար։ 

3.
Ստորև ներկայացված են օրինակներ, երբ կարևորվել են և առավելություն են տրվել ցուցանիշների, որոնք մամոգրաֆիկ համակարգի բնութագրի համար նվազ կարևորություն են ներկայացնում, սակայն գնահատվելու են նույնքան միավորներով, որքան առավել կարևոր պարամետրեր՝

Ցրող ցանցի բարձրություն/լայնություն հարաբերակցությունը ոչ պակաս քան 4։1 – գնահատվում է 3 միավոր։

Ցրող ցանցի առկայությունը մամոգրաֆիկ համակարգում կարևոր է, բայց և այնպես, ցանցի բարձրություն/լայնություն հարաբերակցությունը չունի այն կլինիկական նշանակությունը, և այդքան չի ազդում կատարվող հետազոտության որակի կամ հարմարավետության վրա, ինչքան օրինակ՝ սկանավորման ժամանակը կամ դետեկտորի պիքսելի չափսը։ 

Առաջարկ։ Վերանայել տրամադրվող միավորների քանակը, սահմանելով առավելագույնը 2 միավոր։

4.
Ստորև ներկայացված են ցուցանիշներ, որոնք իրենցից առաջնային կարևորություն են ներկայացնում մամոգրաֆիկ համակարգի համար, սակայն գնահատվելու են ավելի քիչ միավորներով, քան հարաբերական կամ ավելի քիչ կարևորություն ունեցող ցուցանիշները՝

Տոմոսինթեզի ռեժիմում սկանավորման ժամանակ պիքսելի չափսը ոչ ավելի քան 100մկմ – գնահատվում է 3 միավոր։

Տվյալ պարամետրը ամենակարևորներից մեկն է մամոգրաֆիկ համակարգի համար` պիքսելի չափսը ապահովում է առավել հստակ և բարձրորակ տոմոսինթեզի պատկեր։ Մամոգրաֆիկ համակարգի այլ ստանդարտ պարամետրերը գնահատվել են առավելագույն 4 միավորով։ Առաջարկ։ Վերանայել տրամադրվող միավորների քանակը, սահմանելով առավելագույն 4 միավոր։»
Պարզաբանում N 2 

«Հարգելի գործընկեր 

Անհասկանալի է Ձեր կողմից՝ սույն ընթացակարգով գնման առարկաների տեխնիկական բնութագրերի գնահատման սկզբունքների վերաբերյալ, հրավերի պարզաբանման հարցման ներածությունում «Գնումների մասին» ՀՀ օրենքի նպատակների և սկզբունքների վերաբերյալ, ինչպես նաև գնման առարակայի բնութագրերի վերաբերյալ դրույթների մեջբերումը։

Տեղեկացնում ենք Ձեզ, որ սույն ընթացակարգը կազմակերպված է հնարավոր մասնակիցների համար միասնական կանոններով, մրցակցային, թափանցիկ, համաչափ հրապարակային և ոչ խտրական սկզբունքներով, իսկ գնման առարկաների տեխնիկական բնութագրերը կազմվել են նախաորակավորված մասնակիցների կողմից ընթացակարգի 1-ին փուլի ժամանակ առաջարկված տեխնիկական բնութագրերի և միմյանց առաջարկների վերաբերյալ գրավոր և անցկացված միաժամանակյա բանակցույթունների ընթացքում բանավոր ներկայացված դիրքորոշումների հիման վրա։

1․ տեխնիկական բնութագրի համար տրվող առավելագույնը 100-միավորը բաժանվել է հրավերով սահմանված տեխնիկական բնութագրի հնարավոր մեծ թվով չափորոշիչների մեջ նպատակ ունենալով բացառել 1-2 չափորոշիչով մասնակիցներից որևէ մեկի կողմից մնացածների նկատմամբ առավելություն ստանալը։ Միաժամանակ ուղիղ փոխկապակցված չափորոշիցներից միայն մեկն է ընգրկվել միավորներով գնահատման մեջ։

2․ միավորներով գնահատման ենթակա տեխնիկական բնութագրի չափորոշիչներից յուրաքանչյուրի համար նվազագույնը սահմանվել է 1 միավորը, որը չափորոշիչը կստանա հրավերով պահանջված ցուցանիշին հավասար լինելու դեպքում։ Պահանջվածիծ առավել լինելու դեպքում չափորոշիչը կգնահատվի համաձայն սահմանված բանաձևի կամ որոշ չափորոշիչների համար հստակ սահմանված պայմանի։ Տարբեր չափորոշիչների համար առեվալագույն միավորների մեծությունները ընտրվել են հաշվի առնելով դրանց ազդեցությունը գնման առարկայի բաղկացուցիչ մասերի որակի և երկարակեցության, ինչպես նաև հետազոտությունների արդյունքի վրա։

«Գին»/«Ոորակ» հարաբերակցությամբ գնահատման սկզբունքի ընտրության արդյունքում և տեխնիկական բնութագրի բազմաթիվ չափարաշիչների միջև միավորների բաժանման համատեքստում բացառված է ի սկզբանե սույն ընթացակարգի ելքի կանխորոշումը։ Գնահատման տվյալ սկզբունքի չի ստեղծում խտրական միջավայր և չի կարող խոչընդոտել կարիքի լիարժեք, արդյունավետ և օգտավետ բավարարմանը։

Գնահատող հանձնաժողովը մինչև մասնակիցների կողմից առաջարկների ներկայացումը չունի հնարավորություն գնահատելու նրանց տրվող միավորների քանակն ու մեկը մյուսի նկատմաբ առավելության առկայությունը կամ դրա բացակայությունը։։»

